
պատմական գիտ. դոկտոր, 
Հալէպի Ազգ. Քարէն Եփփէ ճեմարան 
եւ Համազգայինի հայագիտական հիմնարկ

ՍՈՒՐԻՈՅ ՔՐԻՍՏՈՆԵԱՅ ԱՅԼԱԴԱՒԱՆ ՀԱՅԵՐԸ 
ԵՒ ԱՆՈՆՑ ԱԶԳԱՅԻՆ ԻՆՔՆՈՒԹԵԱՆ ԽՆ ԴԻ ՐԸ

Ք րիստոնեայ այւադաւան հայոց արմատները Սուրիոյ հին գաղու­
թին մէջ. Սուրիոյ մէջ քրիստ ոնեա յ ա յլա դաւա ն հա յերու ներ­
կա յութիւնը գերա զանցապէս տեղւոյն հին գա ղութի շրջանակներուն մէջ 

արմատ նետած ե րե ւո յթ  է :
Սուրիոյ հայ գա ղութը պատմականօրէն երկու շերտի կը պատկանի 

հին եւ նոր: Հինը Սուրիոյ տարածքին դարաւոր ներկա յութիւն մը ունի 
ու մինչեւ հայկական նոր գա ղութի կազմաւորումը զգա լի ներկա յութիւն 
մըն էր յատ կապէս պատմական Սուրիոյ հիւսիսարեւմտեան շրջաններուն 
մէջ Պէյլանի, Սուէտիոյ, Քեսապի գա ւա ռա կներու, Որոնդէսի միջին հո­
վիտի եւ Լա թա քիոյ մօտիկ քա նի մը տասնեակ հայ գիւղերուն մէջ1: Հա յեր 
կային նա եւ Լաթա քիա, Անտիոք, Ա ղեքսա նդրէթ, Տէր Զօր, Դամասկոս 
քա ղա քներուն մէջ: Հա լէպի գա ղութը բազմամարդ էր: Հոն կը գտ նուէր 
Բերիոյ թեմի առաջնորդարանը, որ միջին դա րերուն յիշուող  Լա ւոդի- 
կէի, Անտիոքի եւ Ա ֆա միոյ հայոց եպիսկոպ ոսութիւններու2 վերացումէն 
ետք, փաստօրէն, շրջանին մէջ Հա յ եկեղեցւոյ Սսոյ ա թոռին թեմական 
բա րձրա գոյն իշխ ա նութիւնն էր: Երուսաղէմի հայոց պա տրիա րքութիւնը 
շրջանին մէջ ունէր կալուածներ, որոնց հսկողութիւնը կը վարէին Դա- 
մասկոսի, Հալէպի եւ Լա թա քիոյ երուսաղիմապատկան հոգետ ուներու 
տեսուչ վարդապետները: Ահաւասիկ, այս է Սուրիոյ հին գա ղութի պատ-

1 Յ. Չոլաքեան, Անտիոքի մերձակայ Ռուճի հովիտի հայերը, պատմաազգագրական ու­
սումնասիրութիւն, Անթիլիաս, 2006, էջ 82-88:

2 1179 թ. Հոոմկլայի ժողովի մասնակիցներուն մէջ կը յիշուին Աֆամիոյ Կոնստանդին եւ 
Լաւոդիկէի Սարգիս եպիսկոպոսներն ու Անտիոքի Գրիգորիս արքեպիսկոպոսը. տես 
Մ. արք. Օրմանեան, Ազգապատում, հ. Ա., մաս Գ., Բ. տպագրութիւն, Պէյրութ, 1959, էջ 
1468:

կերը: Լա թա քիոյ եւ Դամասկոսի տեսուչները նա եւ տեղւոյն հայոց հոգե­
ւոր հովիւներն էին3:

Մինչե ԺԹ. դարը, միջին դա րերու հայ հոծ գա ղթա կա նութեա ն 
նուա զումին, տկարացման, խ ա ռն բնա կչութեա ն մը գոյա ցմա ն պայման­
ներուն մէջ, ինչպ էս իսլամացման, ա յդպ էս եւ յունա դա ւա նութ եա ն յա ­
րելու փաստեր երեւցա ծ են: Նախ յա յտ նենք, որ մեմլուքեա ն արշաւանք­
ներուն, ապա օսմանեան իշխանութեա ն շրջանին Անտիոքի կողմե րէն 
իսպառ կը վերանայ ասորի տարրը, որ գ է թ  լատին դքսութեա ն ատեն 
քրիստ ոնեա յ տեղաբնիկ հիմնական տարրը կը ներկա յա ցնէր: Հո ռ ոմ  (ո ւ­
ռ ո ւմ  յո ւնա դա ւա ն) ու հայ քրիստ ոնեա յ բնա կչութիւնն իր գո յո ւթ իւնը  
պիտի շարունակէր հետզհետէ մեծցող թ ուրքմէն, սիւննի, արաբ եւ քիւրտ  
շրջանակի մը մէջ: Տեղ-տ եղ հ ոռոմները, տեղ-տեղ հայերը ա ւելի ա զդու 
պայմաններ կը ստ եղծեն: Հոռոմներու ա զդեցութեա ն ա ւելի զօրաւոր գ օ ­
տիներ կը դառնան հարաւային շրջանները, ե ւ հոն ամբողջապէս հոռո- 
մացած հայ գիւղերու մասին ա ւա նդութիւններ կը պատմուին դ ե ռ  մինչ 
օրս: Այդպիսի գիւղերրէն մէկն է Ընկըզիկը (Ընկուզիկ, ա յժմ Ղասսանիէ), 
որ մինչեւ վերջերս ալ հայ տարր մը ունեցա ծ է իր մէջ: Հոռոմա նա լու թ է  
հայանալու երեւոյթները պարբերաբար կրկնուող երեւոյթներ եղած են: 
Օրինակ հայաբնակ Եա գուպիէ գիւղին մասին առաջին յիշա տ ա կութիւ- 
նը կու գա յ Հա լէպի յո յն  կաթոլիկ (մելքիթ) եպիսկոպոս Գրիգորիոս Իպն 
ա լ-Ֆա տ լ Ա.-ի մէկ յիշատակարանէն: Յոյն եկեղեցականը կը գր է, թ է  
ինք Եագուպիէ գիւղին մէջ նոր եկեղեցւոյ մը նաւակատիքը կատարած է
Ադամի 7071 թ ո ւի  (1562) նոյեմբերի 7-ին'4: ԺԹ. դա րուն թ է ՛ հայ եւ թ է ՛
օտար ա ղբիւրներ գի ւղը  իբրեւ հայ առաքելական կը յի շե ն :

Այսպէս թ է  այնպէս հոռոմադաւանութիւնը5 ԺԹ. դարու կիսուն կը 
դադրի իմաստ ունենալէ, որովհետեւ ան ոչ մէկ ա ռա ւելութիւն կրնայ ապա­
հովել դաւանափոխին. հոռոմները նոյնքան անպաշտպան էին, որքան հայե­
րը, բա յց երբէք չէ  բացա ռուա ծ, որ երկար ատեն հոռոմ գիւղերու մէջ բնա­
կութիւն հաստատած հայ ընտանիքներ արձանագրուած ըլլան իբրեւ յո յն  
օրթոտոքս, յո յն  կաթոլիկ կամ որեւէ այլ քրիստոնեայ համայնքի անդամ:

3 Սուրիոյ հայոց հին գաղութի մասին տես A. K. Sanjian, The Armenian Communities in 
Syria under Ottoman Dominion, Harvard, 1965. Հ. ԹոՓուզեան, Սիրիայի եւ Լիբանանի 
հայկական գաղթօճախների պատմութիւն (1841-1946), Երեւան, 1986:

4 1988, ^ ^  Ֆայէզ Գոսարա, Ալ-Րահհալա Ֆի Մուհաֆազաթ 
Իտլիպ (արաբ., «Ճանապարհորդները Իտլիպի նահանգին մէջ»), հ. Բ., Հալէպ, 1988, էջ 
177:

5 Հոռոմադաւանութիւնը պէտք չէ շփոթել հռովմէադաւանութեան' կաթոլիկութեան հետ:

ԺԹ. դարուն Հա յ եկեղեցին իր նուիրապետական երեք աթոռներով 
(Սսոյ կաթողիկոսութիւն, Երուսաղէմի եւ Պոլսոյ պատրիարքութիւններ) 
թ է ե ւ օրինաւոր կերպով ներկայ էր շրջանին մէջ, բա յց ոչ մէկ թեմական իշ­
խ ա նութիւն կը գործէր կանոնաւորաբար: Եկեղեցապանն ու բանկալապե­
տը ժառանգաբար կալուածատէր ընտանիքներու ներկայացուցիչներ էին: 
Եկեղեցապատկան կալուածներու տեսուչ վա րդապետը կամ եպիսկոպոսը, 
իբրեւ կալուածներու տեսուչ կամ մոԼթէվէԱի, կը բաւարարուէին պտղնի 
հա ւա քելու գործով ու տարին անգա մ մը միայն կ ՚ա յցելէին այդ շրջան­
ները: Ա զգային սահմանադրութեան հաստատումէն (1863) ետք թ է  Սսոյ 
կաթողիկոսարանը եւ թ է  Երուսաղէմը լո ւռ  կերպով կը հակադրուէին Պոլ­
սոյ պատրիարքարանին, բա յց ժողովուրդին կարիքներուն համար անմի­
ջական պատասխանատւութիւններ ընդունելէ կը խուսափէին, իսկ Պոլսոյ 
պատրիարքարանը կը սպասէր, որ թեմերուն մէջ սահմանադրական իշ- 
խա նութիւնները հաստատող ուժերը տէր ելլեն ու յետ ո յ ինք միջամտելու 
եւ օգնելու տրամադրութիւններ ունենայի: Շրջանը, թեմական իմաստով, 
երեակ իշխանութեան մը խա ռնա շփոթութիւնը կ ՚ապ րէր, ուր ամէն կողմ 
իր շահերը կը հետապնդէր: Մամուլին մէջ յա ճա խ  երեւցող յօդուա ծներն 
ու բողոքները իսկապէս կը մնային անպատասխան: Կիլիկիոյ ե ւ Անտիոքի 
շրջանի հայոց հոգեւոր, կրթական, ընկերային, տնտեսական ու ազգային 
անմխիթար վիճակը չէր փոխուեր: Կիրակոս Ղազանճեան 1880-ին Հա լէ­
պի հայոց մասին կը գրէ. «Եկեղեցին ան բարեկարգ, ներքին խռովո ւթիւնը  
միշտ անպակաս, յա ռա ջդիմութիւն, լուսա ւորութիւն, վարժարան եւ այլն 
նշանակութիւն չունին... Վերջապէս խղճալի վիճակ մը ունի Հ ա լէ պ ը ...» : 
Ճանապարհորդագիրը կը յուսա յ, որ «Ս. Կաթողիկոսը նոր դիրք կը բռնէ, 
Սահմանադրութիւնը կը գործա դրուի եւ կը յուսա ցուի, որ մեծ բարեփո­
խ ութիւն մը պիտի ըլլա յ այս կարեւոր քաղաքին մէջ, որ շրջակայ անթիւ 
գիւղերու եւ գա ւա ռներու խեղճ ա զգա յնոց ապաստարանն է » 8:

Կիլիկիոյ եւ Անտիոքի թեմական խառնաշփոթ վիճակին, կրօնական 
գերա գոյն իշխանութեան մը բացակայութեան եւ վիճակներու անկազմա­
կերպ դրութեա ն տեղեակ ըլլալով՝ Ամենայն Հա յոց Կաթողիկոս Մկրտիչ 
Ա. Վանեցին իր 11 փետր. 1 8 9 9  թուա կիր կոնդակին մէջ կը գրէ Կ. Պոլսոյ 
Հա յոց Պատրիարք Մաղաքիա արք. 0րմանեանին. «Կիլիկիոյ աշխարհէն ող-

6 Իսկ սահմանադրական ուժերը միշտ ալ կը բախէին շրջաններու աւանդապահ ու պահ­
պանողական ուժերու հուժկու դիմադրութեան, ինչպէս կը տեսնենք Բերիոյ թեմի պա­
րագային. տես Ա. արք. Սիւրմէեան, Պատմութիւն Հալէպի Հայոց, հ. Գ., Փարիզ, 1950:

7 Կ. Ղազանճեան, Հալէպի հնութիւնները, «Արեւելեան մամուլ», Թ. տարի, 1880, փետր., 
էջ 473:

8 Անդ:

բա լի եւ գուժա բեր թ ուղթ եր  հետզհետէ հասնում են ձեռ քս : Ա յդ թ ուղթ եր 
կարդալով ես վշտահար կը լինիմ, թ ո ւղ թ եր , որոնք միայն կ՛աղաղակեն 
ս ո վ  է, սո վ  է, այլ ա ռա ւել անտէրունչ եւ անհովիւ ժողովրդի կա ցութիւն 
նկարագրում են, որոց չգ ո յ է հովիւ եւ առաջնորդ, տեսուչ եւ ա յցե լո ւ»: 
Խրիմեան Հայրիկին մեծապէս կը յո ւզ է  դաւանափոխութեան ալիքը, որ 
հետզհետէ կ ՚ա հա գնա նա յ. « Վ ա յ  ինձ եւ վ ա յ ք ե զ , ես այժմէն կը սոսկամ եւ 
դ ու եւս սոսկացիր, երբ պատմութեան տա րեգրութիւնը այսպէս պիտի ար­
ձանագրէ. « Ի  ժամանակս Հայրապետութեան Տ. Մկրտիչ Կաթողիկոսի եւ 
ի պատրիարքութեան Տ. Մաղաքիա արքեպիսկոպոսի Օրմանեան, Կիլիկիոյ 
եւ Վասպուրականի ընդարձակ վիճակներ կաթոլիկ դարձան: Պատմագիր 
այս հակիրճ վերտառութեամբ չի  շատանար, այլ ե ւ շատ մեղադրանքներ 
պիտի շարակարգէ իւր  պատմութեան էջերում: Աշխատինք եւ ամենայն 
զօրութեա մբ աշխատինք, որպէս զի Աստուծոյ յա ջողութեա մբ կարենանք 
այս հանդերձեալ անարգ եւ անպատիւ յիշատակարան այժմէն ջնջե լ»9:

Ամէն պարագայի բողոքական քա րոզչութ իւնը  դա րու կէսերուն 
հսկայական ա ռաջընթաց արձանագրած էր շրջանին մէջ: Ան մուտք գոր­
ծած էր գր եթ է բոլոր բնակա վա յրերուն մէջ տեղ-տեղ ամբողջապէս իր հո­
վանիին տակ ա ռնելով ժողովուրդը: Ամերիկեան Պորտի, ապա անկլիքան 
եւ իրլանտական եկեղեցիներու միսիոնարները կը հովանաւորէին այս 
շարժումը յա ճա խ  հակամարտութեան մէջ ալ իյնալով իրարու հետ: Կա­
թոլիկ շարժումը նոյն ուժգնութ եա մբ կը թա փ ա նցէ շրջանէն ներս, բա յց 
դա րու 70-ական թուա կա ններուն ծաւա լած Անտոնեան-Հասունեան վէ- 
ճերը կը ջլատեն անոր ուժերը: Յետա գա յին կաթոլիկ կղերին օգնութեա ն 
կը հասնին լատին ա ռա քելութիւնները այս ա նգա մ այլածէս կաթոլիկ 
լատին եկեղեցւոյ մը հիմնումին ալ ա ռիթ  ընծա յելովն:

Եգիպտոսի տասնամեայ տիրապետութեան ժամանակ (1832-1842 թ թ ) ,
Անտիոքի շրջանի քրիստոնեաներու համար բարենպաստ պայմաններու բե ­
րումով, մեծ գիւղերու, աւաններու եւ քաղաքներու մէջ ստեղծուած էր շու­
կայական յա րաբերութիւններու մէջ մտած խա ւ մը, որ 1 9 4 0 -1 9 5 0 թուական-
ներուն հոգեւոր ու կրթական գործը իր հովանիին տակ առնելու փորձեր կը 
կատարէ ու կը բախի հին իշխանութիւններու կամքին: Շրջանին մէջ վերա- 
հաստատուած օսմանեան կարգերէն իր շահերը պաշտպանելու համար այդ

9 «Վաւերագրեր Հայ Եկեղեցւոյ պատմութեան», գիրք Դ., կազմ.' Ս. Բեհբուդեան, Երեւան, 
1997, էջ 18-19, վաւերագիր թիւ 6:

10 Այս մասին տես Տ. Ճ. Խրլոբեան, Ոսկեմատեան Հայ աւ ետարանական միութեան 
Մերձաւոր Արեւելքի եկեղեցիներու, հ. Ա., Պէյրութ, 1950. P. Atamian, Histoire de la Com- 
munaute Armenienne de Damas, Beyrouth, 1964. Յ. Չոլաքեան, Քեսապ, հ. Ա., Հալէպ, 
1995, էջ 61-67:

խաւը Արեւմուտքի պաշտպանութիւնը կը փնտռէր: Օտար միսիոնարները 
օգնութեա ն կը հասնին, ու այսպէս է, որ կը ստեղծեն բողոքական, կաթոլիկ 
եւ լատին համայնքները ու ճանաչում կը ստանան իբրեւ առանձին «միլ- 
լէթ »ն եր  անկախ Հա յ եկեղեցւոյ կառչած զանգուածէն «էրմէնի միլլէթ»էն11: 

Անտիոքի շրջանին մէջ օտ ա րա դա ւա նութիւնը գր եթ է ամէն տեղ ինք- 
զինք պարտադրեց նախ քա հա նա յ հայրերու եւ երբեմն բանկալապետի 
օտ ա րա դա ւա նութեա մբ: Քա հա նա յ հայրերը եւ բանկալապետը հաշուե- 
տ ու չէին ուզեր ըլլալ ու կը տիրէին Եկեղեցւոյ հա սոյթներուն եւ կալո­
ւա ծներուն վայելեիլով օտար միսիոնարներու ա զդու պաշտպանութիւնը 
դատական ատեաններու մէջ: Եկեղեցական շէնքերը սեփականացնելու 
պայքարը կ ՚ա ւա րտ էր անոնց քա նդումով: Նորակազմ համայնքը նոր
եկեղեցի կա ռուցելու հրամանագիր կը ստանար, բա յց  մայր համայնքը 
իր եկեղեցին վերանորոգելու կամ անոր աւերակներուն տէր ելլելու իրա­
ւո ւն ք  չէր  կրնար ձ ե ռ ք  ձ գ ե լ: Դատական գործերը կը շարունակուէին 
տասնամեակներ: Ասկէ ոչինչ կը շահէր մայր համա յնքը: Նշենք, որ նո- 
րա դա ւա ններու կողմէ 1860-ին քա նդուա ծ Քեսապի շրջանի Գարատու- 
րան գ ի ւղ ի  վերին թա ղի Ս. Աստուածածին եկեղեցւոյ աւերակներուն 
վրա յ դատ մ ը 2 կը շարունակուի մինչեւ մեր օրերը:

Օտարադաւանութիւն որդեգրա ծ համայնքները շատ արագ հոգեւոր, 
կրթական, տնտեսական, ընկերային ու կենցաղային փ ոփ ոխ ութիւններ կը 
կրեն, կ ՚ունենա ն օրինաւոր վարժարաններ, չափահասներու դպրոցներ, 
եկեղեցական ու դպրոցական գեղեցիկ շէնքեր, բժիշկ ու դարմանատուն, 
գործի հնա րա ւորութիւններ, կենցաղին ու յա րա բերութիւններուն մէջ
կը մտնեն նոր երեւո յթ ներ: Օրինակ միայն Քեսապի շրջանին մէջ 1906- 
ին աւետարանականները ունին 11 վարժարան, որոնցմէ միայն Քեսապ 
աւանին մէջ երկու տարրական, մէկ միջնակարգ եւ երկու (մա նչերու եւ 
աղջկանց) երկրորդական13: Քեսապի աշակերտութեան մեծա մա սնութիւ-

11 Սկզբնապէս փրոթեսթան կամ բողոքական եւ կաթոլիկ կամ հռոմէական անուանումնե­
րը կը տրուէին նորաստեղծ միլլէթներուն' համայնքներուն. Հայ եկեղեցւոյ հաւատարիմ 
մնացածները կը կոչուէին արմանի, հայ կամ լուսաւորչական: 6ետագային հայ ոց մէջ 
պաշտօնապէս ընդունուեցան հա] աւետարանական, հա] կաթողիկէ եւ հայ առաքելա­
կան անուանումները: Վերջինիս կը տրուի նաեւ մայր համայնք անուանումը: Սուրիոյ 
արաբներն ու արաբախօս բոլոր համայնքները հայ առաքելականները կը ճանչնան ար­
ման ատիմ (հին հայեր) անունով: Ասիկա արաբական աշխարհին մէջ նաեւ պաշտօնա­
կան անուանումն է հայ առաքելական համայնքին:

12 Անստորագիր, Թղթակցութիւն Լադաքիոյ, «Սիօն» ամսագիր, Երուսաղէմ, 1866, թ. 10,
1 հոկտեմբեր, էջ 152:

13 Մինչ' լատին-կաթողիկէ միացեալ վարժարանները չորսն էին' Քեսապի, Չինարի, 
Գարատուրանի եւ Վարի Պաղճաղազի մէջ, իսկ առաքելականները ունէին միայն երկու 
արական վարժարաններ Քեսապի եւ Գարատուրանի մէջ. տես «Արեւելեան մամուլ»,

նը կը յա ճա խ էր աւետարանական վարժարանները: 1914-ին անոնց աշա­
կերտութեան ընդհա նուր թ ի ւն  է 9 0 0  (մանչ եւ ա ղջիկ)14: Հ ամեմատական 
պատկեր մը գո յա ցնելու համար ըսենք, որ 1910-ին բոլոր դպ րոցներուն 
աշակերտութիւնը եղած է 1 1 0 0  հոգի15:

Օտարադաւանները միշտ պաշտպանուած կը զգային օսմանեան կայս­
րութեան բարձրագոյն ատեաններուն հետեւաբար ե ւ  տեղական պաշտօ- 
նեաներու, ե ւ  կա ռա վա րի^երու առջեւ: Բացի օտար միսիոնարներէն, որոնք 
իրենց հօտը կը նկատէին օտարադաւանները, անոնք կը վայելէին նաեւ 
պաշտպանութիւնը Իտալիոյ, Անգլիոյ, Գերմանիոյ, Գաղիոյ եւ Ամերիկայի 
հիւպատոսներուն, որոնք Լաթաքիայէն, Անտիոքէն, Հալէպէն, Աղեքսանդրէ- 
թէն կը կատարէին այն, ինչ որ կը թելադրէին միսիոնարները: Օտար միսիո- 
նարութիւնները ժողովուրդը օսմանեան պաշտօնեաներու խժդժութիւններէն 
եւ նոյնիսկ հայ աւատապետերու կամայականութիւններէն պաշտպանելու 
գործը կը կատարէին դաւանափոխութեան փոխարէն:

Այչադաւանները հայ համայքներու կազմէն ներս եւ դուրս. Բողոքականու­
թեա ն եւ կա թոլիկութեա ն յա րա ծ հայերը երկու խ ումբի մէջ կը մտնէին 
ա. հայ համայնք մը ձեւա ւորա ծ դաւանափոխներ, որոնք խ մբուա ծ էին 
իրենց հիմնած եկեղեցւոյ շուրջ եւ, որպէս էրմենի փրոթոսթան ու էրմէնի 
կաթոլիկ, ունէին պաշտօնական ճանա չում. անոնց ա զգա յին պատկանե- 
լո ւթ ի ւնը  ապահովուած էր մասամբ, բ . իրենց բնակավայրին մէջ իբրեւ 
համայնք չձեւա ւորուա ծ դաւանափոխներ, որոնք, բնականաբար, անդամ 
կը դա ռնա յին տեղւոյն մէջ կամ ղրացի բնակավայրի մը մէջ հաստա­
տ ուա ծ արաբախօս այլ բողոքական, կաթոլիկ կամ լատին համայնքներու 
զա ւա կներ: Այսպէս Անտիոքի կաթողիկէ հայերը կ ՚երթ ա յին Լատինաց 
եկեղեցի16: Այդպիսիներ շատ էին Լա թա քիոյ, Անտիոքի, Դամասկոսի մէջ, 
յատ կապէս գիւղա կա ն շրջանակներու մէջ, ինչպ էս Ղնեմիէ, Արամօ, Ար- 
ֆ ա լի, Կէօչչու, Եամատի եւ այլն, որոնց դաւանափոխները, անջատուե- 
լով տ եղւոյն հայ եկեղեցիէն, բնականաբար, անդամները կը դա ռնա յին 
մօտիկ միջավայրերու բողոքական եւ կաթոլիկ եկեղեցիներու: Ասոնց
կրթութեա ն գործն ալ կ ՚ա պ ա հովուէր վերջիններու կողմէ: Այս հայերը կը 
դա ռնա յին արաբածէս աւետարանական, երիցական եւ կաթոլիկ եկեղեց-

1906, թ. 50, էջ 1228-1231):
14 Կ. Թիլքեան, Իննսունհինգամեակ Քեսապի Հայ աւետարանական եկեղեցւոյ, 1853­

1948, Պէյրութ, 1948, էջ 48:
15 «Ալպոմ Քեսապի եւ շրջակայից», հրատարակութիւն Քեսապի Ուսումնասիրաց միու­

թեան Պէյրութի մասնաճիւղի, Պէյրութ, 1955, էջ 16:
16 Հ. ԷՓրիկեան, Պատկերազարդ բնաշխարհիկ բաոարան, հ. Ա., Բ., Ս. Ղազար, 1903­

1905, «Անտիոք կամ Անթաքիա», էջ 220, բ. սիւնակ:

ւո յ զաւակներ ու պաշտօնապէս ա յդ անուններուն տակ կ ՚ի յնա յին, ճիշդ 
այնպէս, ինչպ էս հոռոմ եկեղեցւոյ զաւակ դա րձա ծները: Յա յտ նենք, որ 
նորա դա ւա ններու հայ համայնք մը ձեւա ւորելու թ է  օտար համայնքի մը 
մէջ մտնելու հարցը կախեալ էր օտար միսիոնարներէն: Անոնք էին եկե­
ղեցւոյ շէնքը կա ռուցողն ու նորադաւաններ հա ւա քա գրողը:

Լատինականութիւնը ա ւելի մեծ վտանգ էր, որովհետեւ լատին հա­
մայքները ի սկզբա նէ չէին ընդուներ ա զգա յին պ ա տկանելութիւն, մէկ 
խ օսքով եթէ կան հայ աւետարանական կամ հայ կաթողիկէ եկեղեցիներ, 
բա ցա ռուա ծ է հայ լատին եկեղեցի, որ լատինածէս էր մինչեւ Սուրիոյ 
անկախացումը, ա յժմ արաբա ծէս: Լատինա կա նութիւնը դ էմ  էր ա զգա յ­
նա կանութեան, հետեւաբար նա եւ Ա զգա յին Եկեղեցւոյ սուրբերուն, հա յ­
կական ա ւա նդոյթներուն եւ հայոց պատմութեան: Ա յդ  բոլորին դիմաց 
ան լատինածէս պաշտամունքը կը տարածէր, լատին սուրբերով ու տօնե- 
րով կը խճողէր հաւատացեալներու առօրեան: Քա րոզի ու յա րա բերու­
թեա ն լեզուն արաբերէն էր արաբախօսներու միջավայրին մէջ, թրքերէն 
էր կամ հայատառ թրքերէնը բարբառախօս հայոց շրջանակին մէջ:

Լատին հոգեւոր հայրերու գործունէութեա ն մէջ նպատակ կար արե­
ւելեան քրիստոնեաներու շրջանակին մէջ ստեղծել իրենց համայնքը եւ 
յա չս  պետութեան ունենալ համայնքային առանձին կարգավիճակ: Ատի­
կա իրենց գործունէութեա ն ապահով հիմք կը դա ռնա ր: Այս պատճառով 
անոնք յա րա տ եւ ծաւալելու եւ բա զմա թիւ նորագիրներ իրենց հովանիին 
տակ ներգրա ւելու խնդիր ունէին: Անոնց առաջին գործը կըլլա ր նորա- 
դաւան ընտանիքը իր բոլոր անդամներով լատին արձանագրել պետական 
անձնագրային ( նուֆ ուս) տոմարներուն մէջ: Այս պատճառով հայերը միշտ 
զգոյշ էին իրարու հանդէպ, քա նզի որեւէ անհասկացողութիւն եւ անհան- 
դուրժողութիւն եկեղեցւոյ թաղական խորհուրդի, դպրոցի հոգա բա րձու­
թեան հետ կամ նոյնիսկ ծնողք-դպրոց յա րա բերութեա նց մէջ կրնար դէպի 
լատինացում տանիլ: Լատինանալու սպառնալիքով մարդիկ իրենց կամքն 
ու քմահա ճոյքը պարտադրելու միտումներ ալ ցո յց կու տային:

Շուրջ երեսուն տարի կը տ եւէ Գնիէ գիւղին ամբողջական լատինաց- 
ման դատական ընթա ցքը: 1978-ին գիւղի  իշխան աւատապետ Հաննէի 
հանդէպ կընդվզին համագիւղա ցի Ճօուպի ընտանիքի անդամները եւ 
Հաննէի դ էմ  կը գր գռեն  անկէ մասամբ կախեալ գիւղա ցիները: Հալէպի 
հայոց առաջնորդը կը հաստատէ Հաննէի կամքը ու Ճօուպիներուն ա ռիթ 
չի  տար խ ա ռնուելու եկեղեցական ու կրթական գործերուն: Գիւղի քա հա ­
նան կարնեցի Տ. Մեսրոպ քահանայ Նազլեան, յա յտնապէս դ էմ  է Հաննէի 
մենիշխանութեան ու կը յա րի Ճօուպիներու ճակատին, կը սեփականացնէ

գիւղի  Երուսաղէմի եւ Կիլիկիոյ ա թո^ներուն պատկանող ձիթաստանները 
ու հաշուետու չ ըլլար Հա ննէի: Անոնք պաշտպանուելու համար կը դիմեն 
Հալէպի հայ կաթողիկէ եւ բողոքական դէմքերու: Սակայն առաջինները 
Անտոնեան-Հասունեան վէճերու պատճառով չեն կրնար գոհա ցում տալ 
ժողովուրդին, նոյնպէս բողոքականները դարձեալ ներքին երկպառակու- 
թիւններու պատճառով: Ընդդիմա դիրները պահ մը կը յարին հոռոմնե­
րուն, սակայն տեսնելով որ արեւելեան եկեղեցի մը պիտի չկրնայ իրենց 
ինքնիշխ անութիւնը հովանաւորել «Գ ա ղիոյ եւ Իտալիոյ հիւպատոսնե­
րուն կը դիմեն, որպէսզի զիրենք պաշտպանեն եւ անոնց ա ռջեւ լատինա­
նալ յա նձն կ ՚ա ռնուն» 17: Վրայ կը հասնին Հալէպի լատին առաքելութեան 
միսիոնարները: Ասոնք Հալէպի մէջ կը կոչուէին ապու հապլէ, բա ռա ցի կա­
պաւոր, որովհետեւ լատին հայրերն իրենց պարեգօտին վրայ իբրեւ գօտի 
հաստ կապ մը կը կապէին: Լատին իտալացի հայրերը գիւղ  կը թափանցեն 
ու ա լ աւելի կը հրահրեն լա րուա ծ յա րա բերութիւնները: Կը հիմնեն իրենց 
համայնքը: Ճօուպիներուն հետ կը լատինանան 3 0 -4 0  ընտանիք Տ. Մես- 
րոպ քահանային գլխա ւորութեա մբ}8: Հաննէ կը փակէ եկեղեւոյ դ ուռը  ու 
նոյնիսկ դաւանափոխ քահանային թ ո յլ չի  տար հոն մտնել: Հա յ եկեղեցին 
Հալէպէն նոր քահանայ կ'ուղարկէ գի ւղ , կը փորձէ աշխուժացնել դպրոցը: 
Բայց միշտ կը ձախողի վերականգնել համայնքը: Լատինները կը յաջողին 
ամբողջ գիւղացիները ներառեալ վերջին քահանան, լատին արձանագրել 
պետական տոմարներուն մէջ ու ահաբեկել բոլոր ընդդիմադիրները: Եկե­
ղեցին ու կալուածները փրկելու ջանքերը ի զուր կ ՚ա նցնին, որովհետեւ 
դատարանը, պետական անձնագրային տոմարներէն ելլելով, չ 'ընդունիր 
գիւղին մէջ հայ առաքելական ըն տանիքներու գո յո ւթ իւնը : Հա յոց Ս. Կիպ- 
րիանոս եկեղեցին կը քա նդուի լատինաց կողմէ: Գիւղը ամբողջապէս լա ­
տին է 1906-ին ու կը դադրի հայ եկեղեցւոյ վիճակ ըլլա լէ:

Լատինները Գնիէ գի ւղը  կը դարձնեն իրենց ամրոցը ու անկէ կը 
սկսին քարոզչա կա ն եւ մարդորսական աշխատանքներու: Դարասկզբին 
կողքի արաբախօս Եա գուպիէ գիւղն ալ մասամբ լատինացած է ա րդէն: 
Այս երկու գիւղերրուն մէջ լատինները կ ՚ունենա ն վանքեր եկեղեցական, 
դպրոցական ու բարեսիրական բաժիններով: Եկեղեցին այ լա ծէս է, դպ րո­
ցին մէջ հայերէն չի  դա սա ւա նդուիր:

Յաջորդ տասնամեակներուն շրջանի հայ եւ արաբ քրիստ ոնեա յ գ ի ւ­
ղերուն ու քա ղա քներու բնա կչութեա ն մէջ լատինները որոշ յա ջողու-

17 «Մասիս», Կ. Պոլիս, 7 մարտ 1879:
18 Հալէպ (Նամակ խմբագրութեան), «Արեւելեան մամուլ», Թ. տարի, 1879, օգոստոս, էջ 

172-175:

թ իւններու կը հասնին: Անտիոքի եւ Լա թա քիոյ մէջ լատինացած հայերը 
կը կապուին տեղւոյն լատին եկեղեցիներուն, իսկ Արամօ եւ Ղնեմիէ, Ար- 
ֆա լի  հայաբնակ գիւղերու լատինացած հայերը կը կապուին իրենց մօ- 
տիկ արաբ գիւղերու լատին համայնքներու եւ ամբողջապէս կը խ զուին 
հայածէս եկեղեցիներէ ու հայ կեա նքէ:

Օգտուելով հայ կաթողիկէ համայնքներու տկարութենէն լատին 
ա ռա քելութիւնները կը թա փա նցեն կարգ մը շրջաններ կրթական ու բա ­
րեսիրական աշխատանքներ կատարելու: Հա յ կաթողիկէ համայնքները 
իրենց կրթական գործը կը յա նձնեն անոնց, որոնք շուտով կը հիմնեն 
վանքեր, դպրոցական յա րա կից շէնքեր ու կը յա ջողին նա եւ ստեղծել 
փ ոքրա թիւ համայնքներ (Պէյլան, Հա ճի Հապիպլի) առաջացնելով կա թո­
լիկ երկու համայնքներ հայածէս եւ լա տինածէս:

1890-ական թուա կաններուն ազգային ազատագրական պայքարի 
առաջին տասնամեակին, մանաւանդ Հնչակեան կուսակցութեան Անտիո- 
ք ի  շրջան ներթափանցման տարիներուն, ազգային-հայրենասիրական բո ­
վէն կ՛ան ցնին շրջանի կարգ մը բնակավայրերը ամբողջութեամբ, ինչպէս 
Պէյլ ան, Մուսալեռ ու Քեսա պ: Նախապէս միայն «փ րոթէսթ ա ն» եւ «կ ա ­
թ ո լի կ» անուանումները կու գան փոխարինուելու «հ ա յ աւետարանական» 
ու «հ ա յ կա թողիկէ» ինքնութեան անուա նումներով: Համայնքներու միջեւ 
մերձեցման շրջան մըն է ասիկա: Յարանուանական բաժանումը ազգային 
ինքնութեան սերտացման ա րգելք չէ  արդէն: Աւետարանական դպրոցնե- 
րուն ու եկեղեցիներուն մէջ հայատառ թրքերէնի փոխան առաջնահերթու- 
թիւնը  կը տրուի հայերէն աշխարհաբարին: Սակայն լա տիններու քա րոզ­
չութեա ն համար հրաշալի պայմաններ կը ստեղծուին 1896-ին Քեսապի եւ 
Մուսա լերան շրջաններուն մէջ հնչակեաններուն անձնատւութենէն ետք, 
երբ, հակառակ պետութեան տուած խոստումներուն, շատեր խստօրէն կը 
հալածուին, կը ձերբակալուին ու կը բանտարկուին: Մօտակայ շրջաններու 
թ ո ւր ք  աղաները իրենց կամայականութիւնները կը բազմապատկեն: Ք ե ­
սապի մէջ յա նկա րծ կը յա յտ նուի լատին «հովա նա ւորութիւնը»: Կարճ ժա­
մանակի մը ընթացքին Քեսապի շրջանին մէջ լատինաց երկու վանքեր կը 
հիմնուին, ե ւ քա նի մը գիւղերու մէջ լատին համայնքներ կը ստեղծուին: 
Վարի Պաղճաղազ գիւղը  ամբողջապէս կը լատինանայ: Քեսապի մէջ լա ­
տինականութիւնը որոշ ընդունելութիւն կը գտ նէ գլխա ւորա բա ր այն հե­
ռանկարով, որ լատին հոգեւոր հայրերը պիտի կարողանային պաշտպանել 
զիրենք եւ իրենց ունեցուա ծքը թ ո ւր ք  աղաներու եւ պետական պաշտօնեա- 
ներու կամայականութիւններէն: Նոյնն էր պարագան Պէյլանի շրջանակին 
մէջ լատինացող ընտանիքներուն համար եւս : Նախկին աշխուժութեամբ

կը գործեն բողոքական միսիոնարները: Հա յ եկեղեցին դարձեալ անզօր կը 
մնա յ: Լաթաքիոյ երուսաղիմապատկան հոգետան տեսուչ Թադէոս վար­
դապետ Եկաւեան, որ, ըստ երեւոյթին, նաեւ Անտիոքի վիճակներուն կա­
թողիկոսական փոխանորդ է, ոչինչ կրնայ ընել. «Բ իւրա կն»ին Քեսապէն 
ղրկուած թղթա կցութ իւն մը ահա թ է  ի նչ կը գրէ ա յդ մասին. «Ժ ողովուրդը 
լատինականութեան եւ բողոքականութեան կը դիմէ: Քահանաներն անկա­
րող են ա յդ հոսանքի առաջքն ա ռնելու: Դիւրակեցիկ դասը հեռացա ծ է իր 
մայրենի եկեղեցիէն: Վարժարանը գոցուելու վրայ է պիւտճէի անձկութե- 
նէն: Մայր եկեղեցիէն հեռացածներու տղաքը բողոքականներու վարժարան 
կը յա ճա խ են: Աղքատ դասն անբաւական է վարժարան մը պահելու: Այս 
ամէնուն պատճառը նոյն Թադէոս վարդապետի ապիկարութիւնն է, թ ո ւ­
լութիւնն է. «ինչո  ւս է պ էտ ք»: Բայց պտղիներ ժողվելու մասին այդպէս 
չի  խորհիր: Քանի մը անգա մ դիմումներ եղան դարձեալ Պատրիարքարան 
դպրոցին դասագիրք հա յթա յթելու. աս ալ անլսելի մնա ց: Գէթ ապագայ 
սերունդը օտարներու կրթական լուծէն ազատենք» 19:

Լատին հոգեւոր հայրերը մարդորսութեան նպատակով վարպետօրէն 
կօգտ ա գործեն 1909-ի  աղէտէն փրկուածներու պարագան փաստը վե­
րա գրելով իրենց միջամտութեան, ինչպ էս Քեսապի եւ շրջակայից ամբողջ 
հա յութեա ն տեղա փոխութիւնը Լաթաքիա իտալական ու ֆրանսական 
նա ւերով, Եա գուպիէ եւ Գնիէ գիւղերուն անխուսափելի ներխուժումէն 
զերծ մնա լու պարագան: Այս քա րոզչութեա ն հետ եւա նքով Եագուպիէ 
գիւղին լատին համայնքը կը մեծնայ նորա գիրներու շնորհիւ:

1915-ի ն , մեզի համար ցարդ անպատասխան մնա ցա ծ պա տճառնե­
րով, Գնիէ եւ Եագուպիէ գիւղերը չե ն  տա րա գրուիր: Օսմանեան կա յս­
րութեա ն մէջ միա յն ա յս երկու հա յ գիւղերը չե ն  տարագրուիր, թ է ե ւ 
1917-ին իրենց տ ուներէն հեռա նա լով կ ՚ապաստանին Որոնդէսի հովիտի 
արաբ քրիստ ոնեա յ գի ւղեր ու մ էջ: Գնիէն ամբողջապէս լա տին էր, իսկ 
Եա գուպիէն մա սա մբ: Եագուպիէ գի ւղի  քա հա նա ն կը վախճա նի: Լատին 
մեծա ւորը կը յա ւա կնի  յա յտ ն ե լ, որ երկու գիւղերը տ ա րա գրութենէն եւ 
շրջանին մէջ տա րա ծուա ծ հրոսա կախումբերու չա րիքներէն փրկուած են 
միա յն լա տին եկեղեցւո յ շնորհիւ, թ է  միա յն լա տինա ց կա մքին ու կա­
րողութեա ն շնորհիւ ա յս երկու գիւղերը կրնա յին ոտքի մնալ ու գո յա - 
տ եւե լ: Գիւղին նոյնիսկ ա մէնէն աւանդապահ մարդիկ ստիպուած էին 
լռ ե լ ու համակերպիլ: Ա նոնք գիտ էին, որ լա տին եկեղեցին ու փատերա- 
ները (հոգեւոր հա յրեր) տա րա գրութեա ն վտ ա նգէն չկրցա ն փրկել ե ւ  
Քեսապի, ե՛ւ Մուսա լերա ն, ե ւ  Անտիոքի, ե ւ  Պէյլանի, Զ է յթ ո ւն ի  ու

19 «Բիւրակն», Կ. Պոլիս, 1899, թ. 25, էջ 399:

Մարաշի լա տ ինա դա ւա ն հա յերը: Հիմա իրենց տա րա գրութեա ն չե լլե լը  
լա տին փատերաներու միջա մտ ութեա ն հետ կապ ունենա ր կամ չո ւն ե ­
նար ա նոնք կրնա յին որեւէ պահու վտ ա նգել իրենց կեցութ իւնը :

1923-ին, երբ ֆրանսական հոգատարութիւնն արդէն հաստատուած էր 
Սուրիոյ մէջ, Ե ա գուպ իէ կ ՚ա յցելէ Լաթաքիոյ երուսաղիմապատկան վան­
ք ի  տեսուչ եւ Անտիոքի առաջնորդական փոխանորդ Ներսէս վարդապետ 
Տոլապճեան ու կացութեան մասին կը տեղեկագրէ Սահակ կաթողիկոսին: 
Գիւղը իրողապէս ամբողջութեամբ լատին է : Ժողովուրդին հոգեւոր բոլոր 
պէտքերը, առանց բա ցա ռութեա ն, կը հոգան լատին հայրերը, ժողովուրդը 
լատինաց եկեղեցի կ ՚երթ ա յ, լատին տօները կը յիշուին, դպրոցականները 
լատինաց վարժարան կը յա ճա խ են: Հայերէնի ուսուցում  չկայ, ազգային 
կեանք չկա յ, ո չ մէկ արտաքին ազգա յին յա րա բերութիւն: Ներսէս վրդ. 
Տոլապճեան այս ա յցելութեան գիւղէն կը փրկէ գրիչ ու ծաղկող Ստեփա­
նոս Երէցի կողմէ 1 6 6 2  թուին պատրաստուած Տաղարան մը20:

Եագուպիէի ըն տանիքներէն ոմանք կ՛ուզեն վե րականգնել իրենց եկե- 
ղեցական-կրթական գործը, բա յց  չեն համարձակիր ինքնուրոյն գործել: 
Գիւղի Երուսաղէմի եւ Կիլիկիոյ ա թոռներուն պատկանող կալուածներու 
վերակացու Իպրահիմ Մուսան արդէն պատերազմի նախօրեակէն ի վեր 
հաշուետու չէ  եղած, որովհետեւ, իրողապէս, ո չ Սսոյ կաթողիկոսարանը 
կար, ո՛չ ալ Հալէպի Հա յոց առաջնորդարանը:

1923-ի  ամրան Սահակ Բ. Կաթողիկոս Խապայեան Քեսապի շրջանը 
կ ՚ա յց ե լէ : Եա գուպիէցի ա զգա յիններ կը յա ջողին գ ի ւղ ի  9 0  ըն տանիքնե­
ր ու հա նրա գրութիւն մը պատրաստելով Քեսապ երթա լ, իրենց գիւղին 
վիճակը ներկայացնել կաթողիկոսին եւ անկէ օգն ո ւթ իւն  հա յցել: Կա­
ցութ իւնը  եւ գիւղա ցիներուն տրամա դրութիւնները լա ւապ էս սերտելէ 
ետք ծերունազա րդ հայրապետը անձամբ կ ՚ա յց ե լէ  Եա գուպիէ գիւղը ՛ Կա­
թողիկոսին ա յցելութիւնը կորով կը ներշնչէ ճարահատ եւ անօգնական 
գիւղա ցիներուն: Ան, տեղւոյն վրա յ Ս. Աննա եկեղեցւոյ մէջ, գիւղին հա­
մար քա հա նա յ կ ՚օ ծ է  ուսուցիչ Սերոբ Այանեանը Տ. Յուսիկ ա նուա մբ: 
Քահանա յի ապրուստին համար կաթողիկոսը կը տնօրինէ, որ գիւղին 
մէջ գտ նուող եւ Կիլիկիոյ կաթողիկոսութեան ու Երուսաղէմի պատրիար­
քութ եա ն պատկանող ձիթաստաններուն եկամուտը յա տ կա ցուի անոր: 
Դպրոցին համար կը խոստանայ Բարեգործականին դիմումներ ընել եւ 
«ա զա տ ել մատաղ մանկտին լատին մոլեռա նդ կրօնաւորի ճիրաններէն» 21:

20 Ա. արք. Սիւրմէեան, Ցուցակ հայերէն ձեոագրաց Հալէպի Ս. Քաոասուն Մանկունք 
եկեղեցւոյ եւ մասնաւորաց, Երուսաղէմ, 1935, էջ 99, ձեոագիր թիւ 50:

21 «Հայաստանի կոչնակ», Նիւ Եորք, 1923, թ. 46, էջ 1459:

Կը թ ո ւի , թ է  գ ի ւղ ի  հայ համայնքը խ ա ղա ղութիւն գտ ա ծ է : Սակայն, 
եղածին նկատմամբ բոլորովին ալ հանգիստ չի  մնար Գնիէ գիւղին մէջ 
հաստատուած ֆրա նչիսկեա ն վա րդա պետը: Ան Մայր Եկեղեցի վերա­
դա րձա ծ եա գուպ իէցիներուն դ էմ  կը կիրարկէ դաւա նափ ոխութեա ն ամե­
նատգեղ միջոցները սնունդի եւ դրամական խ ոստ ումներ, ճնշումներ 
ու խ ոշտ ա նգումներ: Ֆրանչիսկեա ն միաբանութեան կ ՚ա ջա կցին ֆրա ն­
սական տեղական եւ նահանգային իշխ ա նութիւնները: Ասոնք կը խ ոշ­
տանգեն ու գիւղէն կը վռնտեն նորօծ Տ. Յուսիկ քահանան, եկեղեցին ու 
դպրոցը կը փակեն, ա զգա յին կալուածները կը գրա ւեն եւ ամբողջ գիւղը  
1 2 0  ընտանիք, բռնութ եա մ բ կը լատինացնեն22: Լատինները ամէն չարիք 
կ ՚ընէին աւանդապահ գիւղա ցիներուն, ինչպ էս պատուհաններ ջարդել, 
ծա ռ կտրել, եկեղեցին փակել, վանքապատկան կալուածներ գրա ւել, զէն­
ք ո վ  սպառնալ ու ահաբեկումի ենթա րկել: Երկփեղկուած էին Եագուպիէի 
գր եթ է բոլոր ընտանիքները, մանաւանդ Մըսթըրիհ եւ Գասսիս-Երէցեան 
տոհմերու ընտանիքները: Քահանա յի ապրուստին համար տրամադրուած 
եկեղեցապատկան ձիթաստաններու պատասխանատու Իպրահիմ Մուսան 
եկամուտը չի  տրամադրեր քահանային եւ կը բռնա գրա ւէ կալուածները: 

Նախապատերազմեան տարիներուն գիւղա  կան համայնքին մէջ ա յն­
քա ն դրա կան դեր ունեցա ծ Իպրահիմ Մուսան հիմա, փաստօրէն, լատի­
նաց ջաղացքին ջուր կը լեցնէ այս անձնական հարցին համար եւ վերջա­
պէս կը լատինանայ:

Կաթողիկոսարանին հետ դատի պատճառով խ զումը եթէ հայածէս 
եկեղեցւոյ ու հայկական վարժարանի հարցը կը ձ գ ձ գ է , սակայն անոր 
կարիքը չի  կրնար սպանել կարգ մը հա մա գիւղա ցիներուն մօտ: Անոնք 
նոյնիսկ համաձայն են մտնելու Հա յ կաթողիկէ պատրիարքութեան հովա­
նա ւորութեա ն տակ միայն թ է  չմնա ն լատին համայնքին մէջ: Ատիկա պի­
տի օգնէր նա եւ գ ի ւղ ի  երկու հատուածներու մերձեցման գործընթա ցին: 
Եագուպիէի համար հարցը արդէն հայ առաքելական կամ հայ կաթողիկէ 
համայնքներու ընտ րութիւնը չէր, այլ հայածէս եկեղեցիի եւ անոր մի­
ջոցով հա յութեա ն կապուած ըլլա լու պահանջն էր : Եա գուպիէցիք լա ­
տին եւ հայ առաքելական, համատեղ կը դիմեն Հա լէպի հայ կաթողիկէ 
առաջնորդարանին, որ նոյնպէս չի  կրնար բան մը ընել: Լատին հոգեւոր 
հայրերը իրենց ստեղծած համայնքային դրութենէն զրկուիլ չեն ուզեր. 
անոնց համար գիւղա  ցիներու միակ ճամբան լա տինացումն է :

22 Ա. Երէցեան, Եագուպիէ - հայկական հին գաղթօճախ մը, «Գեղարդ սուրիահայ տարե­
գիրք», Հալէպ, Բ. տարի, 1976-1978, էջ 368:

Իպրահիմ Մուսայի հետ դատական հարցերը ձեւով մը վերջացնե­
լէ  անմիջապէս ետք23, Սահակ Կաթողիկոսի կա րգա դրութեա մբ, Բերիոյ 
(Հալէպի) թեմի առաջնորդ Արտաւազդ արք. Սիւրմէեանը 1928-ի  նոյեմ­
բերին իբրեւ ա յցելու Եագուպիէ կը ղրկէ արաբերէնի քաջատեղեակ ք ա ­
հանայ մը բնիկ սասունցի Տ. Բաբգէն քահանայ Աճէմեանը: Վերջինը կը 
կարողանայ եկեղեցիին շուրջ հաւաքել ցրուա ծ հօտը, կորով ու հաւատք 
ներշնչել անոր: Գիւղացիք ապահով կը զգա ն Մայր Եկեղեցւոյ ցուցա բե­
րած հոգատարութեան մէջ24: 1929-ին Ե ա գուպ իէ կ ՚ա յցելեն Բերիոյ թեմի 
առաջնորդ Արտաւազդ արքեպիսկոպոս Սիւրմէեանը եւ ա զգա յին իշխա­
նութեա ն անդամները, որոնք գիւղա ցիներուն կողմէ իբրեւ ազատարար­
ներ կ ՚ըն դո ւնո ւի ն : Գիւղի հովիւ կը նշանակուի նոյնինքն Բաբգէն քա հա ­
նայ Աճէմեանը, որ խիզախաբար ու բանիմաց կերպով կը կազմակերպէ իր 
համայնքը, յա ջողութեա մբ գլուխ  կը հանէ մայր համայնք վերադարձող­
ներու գործընթա ցը, խա ղա ղութիւն կը հաստատէ գիւղա ցիներուն միջեւ: 
1930-ին կը կազմուի թաղական խ որհուրդը: Գիւղը համայնքին մէկ մասը 
կը փրկուի վերջնական կորուստէ ու կը սկսի հայօրէն գոյա տ եւել հա­
մախմբուած իր եկեղեցւոյ եւ Ա զգա յին վերածնունդ վարժարանին շուրջ25:

Այւադաւան եկեղեցիներու հայերը Սուրիոյ նոր գաղութին մէջ. Սուրիոյ 
հին գա ղութին մէջ արմատ նետած լատիններու շարքին 1922-ի  Կիլիկեան 
պարպումէն ու սուրիահայ նոր գա ղութի կազմաւորումէն ետք գոյա ցան 
հայ ծա գումով լատիններու նոր շրջանակներ ե ւս : Այսպէս Սուրիա ան­
ցա ծ Մարաշի, Զ է յթ ո ւն ի , Այնթապի եւ այլ շրջաններու լատին հայերը կը 
մտնեն Սուրիոյ հին ու նոր լատին եկեղեցիներու հովանիին կամ լատին 
ա ռա քելութիւններու հովանիին տակ, որոնք իրենց կը քաշեն տնտեսա­
կան, կրթական, բժշկական ու աշխատանքային կարիքներ ունեցող տա- 
րա գիրները: Մատ ուցուա ծ օգնութեա ն դիմա ց լատինացման գործընթա ցը 
կը շարունակուի բոլոր այն շրջանակներուն մէջ, ուր լատինները կեդ­
րոն ունէին: Այսպէս հայ հոծ գա ղթա կա նութիւն մը կայք հաստատած է 
Գրըգխանի մէջ. Լազարիստ եւ Յիսուսեան լատին միաբանութեան վար­
դապետները հոս համայնք կը կազմակերպէին: Կ ՚արժէ յի շել, որ էքպ էզցի  
ամբողջ գա ղթա կա նութիւնը մտած էր անոնց հովանիին տակ: Ա յ լա դա ­
ւա նութեա ն վտանգին ու պատճառած պատուհասին մասին յա ճա խ  մտա- 
հոգութ իւն  կը յա յտ նեն ազգա յին-եկեղեցա կա ն շրջանակները, մամուլը 
ա րձա գա նգ կը հանդիսանայ այս երեւո յթին: Լատին եկեղեցիները բա զ-

23 Այդ մասին տես Յ. Չոլաքեան, Անտիոքի մերձակայ Ռուճի Հովիտի հայերը, էջ 168-176:
24 «Հայաստանի կոչնակ», 1929, թ. 27, էջ 858, բ. սիւնակ:
25 Ա. Երէցեան, Եագուպիէ - հայկական հին գաղթօճախ մը, էջ 368:

մա զգ հա ւա քա կա նութիւններ կը ներկա յացնէին, անոնց դպրոցները եւս : 
Մեծ թ ի ւո վ  լա տինացած հայ ընտանիքներ Հա լէպ ի, Լա թա քիոյ, Դամաս- 
կոսի, Տէր Զօրի լատինաց եկեղեցիներու ծուխ  կը հանդիսանան:

Նոր գա ղութին մէջ կրթական գետնի վրայ լատին Յիսուսեան վար­
դապետները ճկունութիւն ցուցա բերեցին, ա ւելի շրջահայեաց եղան. լրիւ 
հայախօսներու շրջանակին մէջ, ի պահանջեալ հարկին, դպրոցի մէջ կ*ար- 
տօնուէր հայ լեզուի  ուսուցումը : Հա յա զգի յիսուսեա ն վարդապետներէն 
ոմանք ա չքի ինկան հայագիտական հետ ա քրքրութիւններով: Ֆրանսացի 
յիսուսեա ն վարդապետ Հ. Թալոնը յետ ա գա յին դա րձա ւ Պէյրութի Յի­
սուսեան համալսարանի հա յա գիտ ութեա ն բաժնի հիմնադիրն ու վա րիչը: 

Գնիէ եւ Եագուպիէ գիւղերու դպ րոցներուն մէջ հայ լեզուն  դասա- 
ցոյցէն դուրս էր պարզապէս այն պատճառով, որ այս գիւղերու հա ւա ­
տացեալները արաբախօս էին: Լատին կղերը այս պիսի շրջանակներու 
մէջ չափազանց խիստ էր ա զգա յին արմատներուն եւ արժէքներուն հետ 
նորա դա ւա ններու ունեցա ծ որեւէ տեսակ յա րա բերութեա ն ու աղերսի 
նկատ մամբ:Ազգայնա կան ամէն նկրտ ում կ արհամարհուէր առաջ քա շե­
լով այն գաղափարը, թ է  լա տինականութիւնը համա զգա յնութ իւն  է, բոլոր 
ցամաքամասերը, գոյները եւ տեղական լեզուները պարփակող ուժ :

1 9 2 0  թուա կա նէն ետք, երբ ֆրանսացիները տիրեցին Սուրիոյ, լատի- 
նադաւաններն ստացան յա տ ուկ կարգավիճակ: Լատին եկեղեցւոյ հետե­
ւորդները գործնականին մէջ ունէին շատ ա ռա ւելութիւններ միւսներուն 
նկատմամբ, քա նի որ կը վայելէին հոգատար իշխ ա նութեա նց հովանաւո­
րութիւնն ու առանձնայա տուկ վերա բերմունքը: Պետական, շրջանային 
ու գիւղա կա ն իշխ ա նութիւններուն մէջ լատին ներկա յա ցուցիչները տ ե­
սակարար ամենամեծ տոկոսը կը կազմէ ին: Ֆրանսական իշխանութեա ն 
օրոք ամէն տեսակի պաշտօններու դռները ա ւելի դիւրին կը բա ցուէին 
անոնց ա ռջեւ: Հա յա զգի լատինները իրենք զիրենք կը սահմանազատէին 
այ լա ծէս ա զգակիցներէն ու վերէն կը նայէին անոնց վրա յ ա լ ա ւելի բոր­
բոքելով միջյարանուանական ա նհա նդուրժողութիւնը:

Միւս կողմէ Հա յ աւետարանական եկեղեցին նոյնիսկ ձեռնամուխ 
եղաւ իր հովանիին տակ ի մի բերել օտար աւետարանական եկեղեցինե­
րու մէջ ցրուա ծ իր հայ դաւա նակիցները: Այդպիսի մեծ թ ի ւ մը կար Լա- 
թա քիա կազմուած ոչ միայն Կիլիկիոյ վերջին պարպումին հետ եւանքով 
հոն կայք հաստատած հայերէ, ա յլեւ դ ե ռ  ԺԹ. դա րու կէսերէն բողոքակա­
նութեա ն յա րա ծ քեսապ ցիներէ, արամոյեցիներէ ու ղնեմիացիներէ, որոնք 
Լաթաքիա հաստատուած ու արաբ աւետարանական եւ երիցական եկեղե­
ցիներու հօտին մաս կը կազմէին: «19 2 4 -ի ն  մեծ յո յս  կար, որ այս կարեւոր

կեդրոնին մէջ շուտով Աւետ. եկեղեցի մը պիտի զարգանար, բա յց գլխ ա ­
ւորաբար արտաքին պատճառներ ա րգելք եղա ն»26: Հոս ակնարկութիւնը 
կ երթա յ օտար եկեղեցիներուն, որոնց գո յութ իւնը  հարցականի տակ պիտի 
ըլլար առանց ա յդ հօտին: Մօտ երկու տասնամեակ հայ աւետարանական 
եկեղեցին հոգեւոր հովիւներ կը ղրկէ Լաթաքիա, որոնք տեղւոյն Արաբ 
երիցական եկեղեցւոյ հովանիին տակ կը խմբեն հայերը, նոյնիսկ հայե­
րէնի դասեր կը կազմակերպեն դպրոցին մէջ, բա յց  ի վերջոյ կը հեռանան 
չկարողանալով անջատ Հա յ աւետարանական համայնք մը կազմել:

1930-ական թուականներուն ազգայնական ուժեղ շարժում մը ծայր 
կ ՚ա ռնէ յատկապէս հայ աւետարանական համայնքներէ ներս: Երիտասար­
դական թ եւը  կ՛ուզէ ազգային հիմունքներով վերակազմակերպել աւետա­
րանական եկեղեցին: Ասիկա մեծ ցնցումներ կը պատճառէ համայնքին: Այս 
բուռն  շարժումին հետեւանքով տարբեր վայրերու մէջ, մանաւանդ Քեսապի 
շրջան, կը նկատուի զանգուածային վերադարձ դէպի Մայր Եկեղեցին27:

Այս շարժումը կ ՚ա նցնի նաեւ կաթողիկէ համայնքին, որուն կրթական 
գործը կը վարէին լատին համայնքի օտար հայրերը: Ի դէպ , տա րա գրութե­
նէն վերադարձէն ետք հայ կաթողիկէ-լատին միացեալ վարժարաններուն 
մէջ հայերէնի ուսուցումը աւելի կարեւորութիւն կը ստանար: Ա յդքա նը 
չի  գոհացներ ծնողներն ու աշակերտները: Կաթողիկէ համայնքը լատին 
հայրերու հսկողութեան տակ դրուա ծ իր դպրոցներուն մէջ կը պահանջէ 
աւելի լայն տեղ տալ ազգային դաստիարակութեան լեզուի կողքին նաեւ 
հայոց պատմութեան ուսուցում : Շարժումը կը գլխ ա ւորէ հայ կաթողիկէ 
համայնքի ժողովրդապետ Հ. Թովմաս վարդապետ Քաջա զնունի: Կաթողի­
կէ համայնքի պահանջքը կը մերժուի: Հա յր Քաջազնունի, խ ումբ մը աշա­
կերտներով եւ օգնական քա նի մը ուսուցիչներով, նոր վարժարան մը կը 
հիմնէ: Լատինները տեղի կու տան. Հա յոց պատմութիւնը դա սա նիւթ կը 
դա ռնա յ, ետ միացում կը գոյա նա յ: Սակայն շրջանին մէջ լատին եկեղե ցւո յ 
դ էմ  ալիքը չի  դա դրիր: Ազգայնական զգա ցումներով տոգորուած մարդիկ 
աւելորդ ու անտեղի կը համարեն լատին համայնքի մը գո յութ իւնը  Հա յ 
կաթողիկէ համայնքի մը գոյութեա ն շրջանակին մէջ: Այլածէս կաթոլիկ 
եկեղեցին աւելորդ կը նկատուէր հայ շրջանակին մէջ: Խնդիրը կը հասնի

26 Վեր. Ե. Քասունի, Լուսաշաւիղ պատմութեան Հայ աւետարանական շարժման, Պէյ­
րութ, 1947, էջ 517. տես նաեւ Տ. Ճ. Խրլոբեան, Ոսկեմատեան Հայ աւետարանական 
միութեան Մերձաւոր Արեւելքի եկեղեցիներու, հ. Ա., Պէյրութ, 1950, էջ 374-376. Վեր. 
Կ. Ատանաւեան, Ցուշարձան աւետարանականաց եւ Աւետարանական եկեղեցւու, 
Ֆրէզնօ, 1952, էջ 355-357:

27 Այդ մասին կը վկայեն հոգեւոր հովիւներու եւ եկեղեցական մարմիններու փոխանակած 
նամակները. տես Յ. Չոլաքեան, Քեսապ, հ. Գ., Հալէպ, 2004, էջ 411-461:

Հա յ կաթողիկէ պատրիարքութեան եւ Պէյրութի պապական նուիրակին: 
Հոս հարց կը ծագի, թ է  կ՛արժէ արդեօք նոյն հայախօս շրջանակին մէջ
երկու այլածէս կաթոլիկ եկեղեցի ունենա լը: Ի վերջոյ, 3 0  յո ւլի ս  1946-ին 
կարտինալ Աղաճանեանի միջնորդութեամբ, պապական հրամանով, Ք ե- 
սապի շրջանի լատին համայնքները լուծա րքի կ ՚ենթա րկուին, անդամնե­
րը, եկեղեցիներն ու վանական կալուածները Հա յ կաթողիկէ համայնքին 
կ՛ան ցնին, եւ լատին հայրերը շրջանէն կը հեռանան28: Այդպիսի հրովար­
տակ մը չի  տրուիր Գնիէ ու Եագուպիէ գիւղերու, նախ որովհետեւ հոն 
հայ կաթողիկէ համայնք չկար, ու հայերը արաբախօս էին:

Հա յ համայնքէ դուրս գտնուող այլադաւաններու ազգային ինքնութեան ճա­
նաչման խնդիրը. 1939-ին Ա ղեքսա նդրէթի սանճաքի պարպումին, ապա 
Քեսապի շրջանի լատին համա յնքներու լուծա րքին հետ եւա նքով ամբողջ 
Սուրիոյ մէջ կը մնան ծա գումով հայ օտարադաւան քրիստոնեաներու 
հետեւեալ շրջանակները.

ա. Գնիէ գի ւղը  ա մբողջութեա մբ լատին. 
բ . Եագուպիէ գ ի ւղ ի  բնա կչութեա ն մէկ մասը լատին.
գ . Արաբախօս կամ հայախօս ցրուա ծ զա նգուա ծ մը, որ կը նկատուի 

տարբեր վայրերու մէջ գտ նուող լատին եկեղեցիներու ծուխը Հալէպ, 
Դամասկոս, Լաթա քիա :

դ. Արաբ աւետարանական եւ երիցական եկեղեցիներու մէջ ցրուա ծ 
հայ ընտանիքներ յատ կապէս Լա թա քիոյ մէջ:

ե. Յոյն օրթոտոքս ու յո յն  կաթոլիկ եկեղեցիներու մէջ ցրուա ծ հայ 
ընտանիքներ յատ կապէս գիւղա կան շրջանակներու մէջ հայկական կեդ­
րոններէ հ եռո ւ:

Սուրիոյ հին ու նոր գա ղութի մասին զանազան ուսումնա սիրութիւն- 
ներուն համար կատարած մեր դաշտային աշխատանքներուն ժամանակ 
ա ռիթ  ունեցա ծ ենք մօտիկէն ծանօթանալու այս հայոց ու զգա ցա ծ անոնց 
հայ ինքնութեա ն կա ռչա ծ մնա լու գիտ ա կցութիւնը: Վերոյիշեալ երրորդ 
զա նգուա ծին մէջ հայախօսներու մօտ շատոնց կը նկատուի հա յա ծէսու- 
թեա ն վերա դա ռնա լու ձգտ ում  մը: Ատիկա կ ՚եր ե ւի  մանաւանդ մկրտու­
թեա ն եւ պսակի խ որհուրդներուն ատեն, երբ մարդիկ կը փափաքին, որ 
ծէսը հայկական ը լլա յ: Լատին եկեղեցին ատիկա թ ո յլ չէր  տար նկատի 
ունենալով, որ հայածէս եկեղեցւոյ մէջ ըլլա լու պարագային ենթական

28 Յ. Չոլաքեան, Քեսապ, հ. Ա., էջ 145, 252-255: Քեսապի հայ կաթողիկէ համայնքի մա­
սին տես նաեւ Հ. Պ. Ադամեան, Անտիոքի Անտոնեան թեմը եւ Քեսապի ու շրջակայ­
քի Հայ կաթողիկէ առաքելութիւնը (1851-1948), «Աւետիք» ամսագիր, Պէյրութ, 1948, 
թ. 7-8. Կ. Շերամեան, Պատմական ուրուագիծ Քեսապի Հայ կաթողիկէ համայնքին, 
«Զուարթնոց» ամսագիր, Զմմառ, 1984, թ. 5:

պիտի արձանագրուի հայ կաթողիկէ կամ հայ ա ռաքելակա ն: Ոմանք դա ­
տական գործընթա ցով կրցած են վերադառնալ Եկեղեցւոյ գիրկը՛ Ամէն 
ընտանիք կամ անհատ չունի ա յդ կա րելիութիւնը:

Ա յդ  զա նգուա ծին մէջ, արաբախօսներուն համար յա տ կա պ էս, մշա­
կութա յին եւ հասարակական մեկուսացումը միշտ ալ կը յա ն գ ե ցն է  օտար­
ման, իսկ օտարումը միշտ կ'ը ն դ գ ծէ  եւ գերա կա յ կը դա րձնէ օտարման 
պատճառ դարձած արժէքը. տուեալ պարագային լա տ ինա կա նութիւնը: 
Նոյնը կարելի է ըսել յո ւնա դա ւա ն հայերու մասին կամ այն բողոքա կա ն­
ներուն, որոնք տեղւոյն արաբ աւետարանական եկեղեցիներու ծուխեր 
են: Լա թա քիոյ երիցական եկեղեցւոյ ծուխ երուն մեծա մասնութիւնը կը 
կազմեն ղնեմիէցի եւ արամոցի բողոքական արաբախօս հայերը:

Սուրիոյ անկախացումէն ետք (1 9 4 6  թ .) արաբ ա զգա յնա կա նութիւ­
նը դա րձա ւ պետական գաղափ արախօսութիւն, սկսան վերացուիլ գա ­
ղութարար իշխա նութեա նց հետքերը, ա րգիլուեցա ւ օտար միսիոնարու- 
թեա նց գո րծունէութ ի ւնը : Արաբախօս Գնիէի եւ Եագուպիէի լատին հա­
մայնքները յա յտ նուեցա ն ինքնութիւն որոշելու դժուա ր կացութեա ն մէջ 
հա յ  են իրենք, թ է  արաբ:

Ե ւ  հայախօսներու, ե ւ  արաբախօսներու պարագային, հոս պէտք է նշել 
հայա զգի լատին կղերի խաղցած կարեւոր դերը այս զանգուածներուն մէջ 
ազգային պատկանելութեան արթուն մնալու տեսակէտէն: Արդարեւ, 1920- 
ական թուականներէն ետք լատին ա ռա քելութիւններու մէջ կ ՚երեւին նաեւ 
հայա զգի քա նի մը վարդապետներ, նոյնիսկ եւրոպացիներ, որոնք դրական 
դեր կը կատարեն այդ ուղղութեա մբ: Ոմանք ունին հայագիտական հե- 
տաքրքրութիւններ ու վաստակ, ինչպէս Հ. Յա րութիւն Մսրլեան, Հայր Թա- 
լոն, Հա յր Մըսթըրիհ եւ ուրիշներ: Ոմանք կատարած են նաեւ հովուական 
պարտականութիւն: Անոնցմէ Հ. Յա րութիւն Չամիչեան Հալէպի իր հօտին 
հայերը պատարագէն ետք կ ՚ա ռա ջնորդէր Հա յ եկեղեցի, որ հաղորդակցուին 
Հա յ եկեղեցւոյ ու շարականներուն: Ան Գնիէ գիւղին մէջ նոյնիսկ հայերէ- 
նագիտական ամառային դասընթացներ կը կազմակերպէր փոքրիկներուն 
համար: Լիւքսի ընտանիքը ամբողջապէս հայախօս է :

Արաբախօս այս երկու գիւղերու լատին զա նգուածը, բծախնդրօրէն 
մշակուած քաղաքականութեան մը իրականացման պարագային, կարելի է 
իր հայկական ինքնութեան վերադարձնել չբա ցա ռելով նոյնիսկ հայախօս 
դա ռնա լու հեռանկարը: Շատ կարեւոր է նաեւ իմանալ, որ շատերու մէջ 
տակաւին արթուն է արմատներուն գիտ ա կցութիւնը, հայկական արժէք­
ներու նկատմամբ հետզհետէ արթնցող հետ աքրքրութիւնը, հայերէնագէտ 
աղջիկներու հետ ամուսնանալու ձգտ ումը, տան մէջ հայախօսութեան վե­

րադառնալը, բա յց անոնք կը մեղադրեն հայ շրջանակները, որ զիրենք հայ 
չեն համարեր: Օրինակ անոնց համար միշտ հարց եղած է, թ է  ինչու իրենց 
համագիւղացիները (առաքելական) Հայաստան ուսանելու կ ՚երթա ն իբրեւ 
հայ, բա յց զիրենք ընդունող չկա յ: Գիւղի ամբողջական լատինացման մէջ 
գլխ ա ւոր դերակատարութիւն ունեցա ծ Տ. Մեսրոպ քահանայ Նազլեանի 
ծոռը այժմ ողբացեալ իրաւաբան Իսկենտէր Մեսրոպը, իրաւական ճամ­
բաներով աշխատեցաւ իրենց բոլոր համագիւղա ցիներու հայ ինքնութեան 
վերահաստատումը կատարել, բա յց չկարողացաւ, որովհետեւ ատիկա հնա­
րաւոր էր միայն դաւանական փոփոխութեամբ: Ան աշխատեցաւ, որ գոնէ 
հայ թեմական առաջնորդարանները (հայ առաքելական, հայ կաթողիկէ, 
հայ աւետարանական) կարողանան կապեր ստեղծել այլադաւաններու հետ 
ու զանոնք հեռու չվանեն ազգա յին աւազանէն: Սփիւռքը չունի նման կա­
ցութ իւն  ունեցող զա նգուածներու հետ կապ ստեղծելու օրինական միջոց... 
Հայրենի պ ետութիւնը կրնա յ  ունենալ:

Վերոյիշեալ գիւղերու հայ ա ռա քելա կան եւ լատին համայնքներուն 
միջեւ, կրօնականէն զատ, էական տ ա րբերութիւններ չկան կենցաղի 
ու տնտեսական գործունէութեա նց կերպերուն եւ սովորութեանց մէջ: 
Անոնք նոյնիսկ միեւնոյն գերդաստանի անդա մներ կրնան ըլլա լ, ինչպ էս 
Եա գուպիէ գի ւղի  Երէցեան-Գասսիս, Հա նգիստեան-Մ եսթըրիհ ընտա­
նիքները, Ղնեմիէցի Սերգօները եւ ա յլն : Կենցաղային մշակոյթը պակաս 
կա րեւորութիւն չունի, քա ն դա ւա նա նքը: Միշտ չէ , որ լեզուն կամ դա ­
ւա նա նքը (նոյնիսկ կրօնը), հակառակ իրենց կարեւոր նշանակութեան ու 
ա զդեցութեա ն, վճռորոշ են հա ւաքակա նութեան մը ա զգա յին պատկանե- 
լութեա ն որոշման համար: Լեզուի մասին հաստատապէս կարելի է ըսել 
Եագուպիէի հայ համայնքին, արամոյեցիներուն ու ղնեմիացիներուն հա­
մար: Անոնք, արաբախօս ըլլա լով, բա յց  հայ առաքելա կան (արման ատիմ 
հին հայեր) կոչուելով, միշտ կապուած կը զգա ն հայ հաւաքակա նութեան 
ու անոր արժէքները պահելու նա խ ա նձա խ նդրութիւն կը ցուցա բերեն:

Այս հա յութիւնն իրաւական, համայնքային, ոմանց պարագային 
նա եւ լեզուակա ն կապը հա յութենէն կտրած ըլլա լով հանդերձ ա զգա ­
յի ն  գիտակցական կապը չէ  խ զա ծ: Հոս ո՛չ Եկեղեցին, ո՛չ միութիւնը, ո՛չ 
ալ կուսա կցութիւնները միջամտելու տեղ ունին: Մերձեցումը ինքնեկ է : 
Հայաստանի Հանրապետութեան կողմէ սփ իւռքի  հայոց անձնագիր տրա­
մա դրելու օրէն սկսեալ այսպիսի ընտանիքներ դիմեցին դեսպանատուն 
եւ հիւպատոսարան, բա յց  մերժուեցան, որովհետեւ Հա յ եկեղեցիէ մը 
իրենց ինքնութիւնը փաստող մկրտութեան վկայագիր չունին, չեն կրնար 
ունենա լ: Լատին եւ հայ կաթողիկէ եկեղեցիներու միջեւ գ է թ  այս հար­

ցով հա մա ձա յնութիւն մը կարծես դատապարտուած է պատմական ձա­
խ ողա նքին: Լատին համայնքները, ի գին ամէն բանի, կը փորձեն ա նյող­
դողդ մնա լ: Հետաքրքրական պիտի ըլլար նշել, որ իսլամիստներու շրջան 
ներխուժումէն ետք, երբ Իտլիպի նահանգի Եագուպիէի հայ համայնքը 
իր հովիւով ու հօտով հեռա ցա ւ շրջանէն Գնէի եւ Եագուպիէի լատին 
համայնքները կը մնան իրենց տեղը գ է թ  մեծա մասնութեամբ:

Լաթաքիոյ արաբ աւետարանական եկեղեցւոյ զաւակները բողոքե­
ցին իրենց անձնագրային դիմումի մերժումին համար, բողոքեցին ինչպէս 
իրենց եկեղե ց ւո յ, այդպէս ալ հայ աւետարանական եկեղեցւոյ մօտ, մին­
չե ւ որ հասկացութիւն մը գոյա ցա ւ, որ ասոնք, որոնց հայ ըլլալը ծանօթ 
է բոլորին, երիցական եկեղե ց ւո յ արտօնութեամբ, մկրտութեան վկայագիր 
ստանան Քեսապի հայ աւետարանական եկեղեցիէն, որպէսզի դիմումներն 
ընդունելի ըԱան',

Անյայտ ճակատագիր ունին մեծ քա ղա քներու կամ հեռա ւոր վա յ­
րերու մէջ ցրուա ծ քրիստ ոնեա յ ա յլա դաւա ն հայերը'. Կարելի է ա մբող­
ջապէս փրկել այս հա յութիւնը, որուն հայ ինքնութիւնը խ լուա ծ է իրմէ 
դաւա նա նքա յին պա տկանելութեա մբ:

РЕЗЮМЕ

Статья посвящена проблеме гетеродоксальных армян Сирии, не являющихся 
прихожанами Армянской Апостольской, Армянской Евангелической и Армян­
ской Католической церквей. Поскольку они приверженцы Латинской, Греко-Орто­
доксальной, Греко-Католической, Арабской Евангелической и Арабской Пресви- 
теринской церквей, не воспринимаются как этнические армяне. В армянских об­
щинах, как, например, латинская община Гнейи и Якубие, они не имеют доступа 
в армянские школы. Хотя гетеродоксальные армяне сознают свою национальную 
идентичность и пытаются ее сохранить, однако вопрос их возвращения к своим 
корням всегда сталкивается с легальными барьерами.

SUMMARY

This article considers the part of heterodox Syrian Armenians, who do not belong 
to the Armenian Apostolic, Armenian Evangelical and Armenian Catholic communi­
ties. As such, they are not considered as Armenians for being Latin, Greek Orthodox, 
Greek Catholic, Arab Evangelical or Arab Presbyterian. Even in the whole Armenian 
communities, such as Latin communities of Ghneye and Yakoubiye, they can not have 
access to schools teaching in Armenian. Although they are conscious of their national 
identity and pursue to keep it, the issue of their returning to the roots has always en­
countered legal barriers.




